
رِ أنَ حفُسِنَا وَمِنح سَيِِّئَاتِ  ذُ بِِلِله مِنح شُرُوح تَ غحفِرهُُ. وَنَ عُوح نُهُ وَنَسح تَعِي ح دُ لِله نََحمَدُهُ وَنَسح مَح اَلْح
لِلح فَلَا هَادِيَ لَهُ.   دِهِ اللهُ فَلَا مُضِلَّ لَهُ وَمَنح يُضح مَالنَِا. مَنح يَ هح  أَعح

و وَ  اللهُ  إِلاَّ  إلِهَ  لاَّ  أَنح  هَدُ  عَبحدُهُ أَشح دًا  مَُُمَّ سَيِِّدَنََ  أَنَّ  هَدُ  وَأَشح لَهُ،  شَريِحكَ  لَا  دَهُ  حح
 . َ َعِيْح حَابِهِ أَجْح دٍ وَعَلَى آلهِِ وَأَصح لهُُ. الَلَّهُمَّ صَلِّ وَسَلِِّمح وَبَِركِح عَلَى سَيِِّدِنََ مَُُمَّ  وَرَسُوح

دُ، ا بَ عح  أمََّ

أوُْصِيْكَََُاتِ َّقُواف  ي اَعِب اد َالله،َ َالْمُت اقُوْن .اللهَ  َبتِ  قْو ىَاِلله،َف  ق دَْف از  ي     مَْو اِيَّا
 

Marilah kita bersama-sama meningkatkan ketakwaan kepada Allah 

Subhanahu wa-Ta’ala dengan melaksanakan segala perintah dan 

meninggalkan segala larangan-Nya. Mudah-mudahan kita diberkati Allah 

Subhanahu wa-Ta’ala di dunia dan akhirat.  

 

Sidang Jumaat yang dirahmati Allah Subhanahu wa Taala   

 

Setiap tahun pada tarikh 16 Mei, seluruh warga guru diraikan dalam 

majlis sambutan hari guru sebagai satu pengiktirafan yang tinggi oleh 

masyarakat kepada guru yang telah banyak berjasa terhadap 

pembangunan insan dan negara. Sewajarnya kita meletakkan taraf guru 



sebagai insan mulia sesuai dengan sumbangan yang dicurahkan mereka 

dalam mendidik kita semua. 

 

Profesyen perguruan adalah kerjaya yang mulia yang menjadi 

pemangkin kegemilangan ilmu dan kemajuan ummah serta pembentukan 

insan yang seimbang rohani dan jasmani. Guru bukan sekadar menjadi 

mudarris (pengajar), tetapi hendaklah berperanan sebagai muallim 

(penyampai ilmu yang benar), sebagai murabbi (pengasuh dan mendidik 

dengan kasih sayang), sebagai muaddib (pembentuk adab dan akhlak 

pelajar), sebagai muzakki (penyuci akhlak dan akidah), sebagai muthabbit 

(pembina keyakinan dan kekuatan dalaman pelajar), sebagai qudwatun 

hasanah (memberi contoh yang baik terhadap anak didik) dan sebagai 

mursyid (pembimbing ke arah kebenaran). 

 

Tugas seorang guru bukanlah satu tugas yang mudah dan bukan 

boleh dilakukan oleh semua orang. Kerjaya sebagai seorang guru 

dianggap sebagai satu tugas yang sangat mulia dan istimewa. Lebih-lebih 

lagi dalam era yang penuh mencabar ini, menuntut pengorbanan dan 

komitmen yang padu dalam mendidik anak bangsa menjadi insan yang 

cemerlang dan berakhlak mulia. Kemuliaan tugas guru ini diiktiraf oleh 

Allah subahanahu wataala, sebagaimana Firman-Nya dalam surah al-

Mujadalah ayat 11: 



 ڃ ڃ ڃ چ چ 

                               

Yang bermaksud; Allah meninggikan darjat orang yang beriman dalam 

kalangan kamu dan orang yang diberi ilmu pengetahuan (dalam 

kalangan kamu) beberapa darjat.”  

 

Kita seharusnya bersyukur di atas pengorbanan dan jasa guru yang 

telah mendidik serta membimbing kita menjadi manusia yang baik pada 

hari ini, sama ada guru yang terlibat secara langsung mendidik kita di 

sekolah mahupun diperingkat universiti dan tidak kurang penting juga 

kepada guru yang mengajar kita mengenal membaca ayat-ayat Al-Quran, 

fardu ain dan sebagainya. Tanpa bimbingan dan tunjuk ajar daripada 

mereka kita tidak mempunyai asas yang kuat untuk mengamalkan 

kefarduan asas dalam Islam. 

 

Sidang Jumaat yang dirahmati Allah Subhanahu wa Taala   

 

Memandangkan kedudukan guru itu sangat mulia, maka sewajarnya 

mereka dihormati dan dikenang jasanya sepanjang hayat. Oleh itu, 

marilah kita bersama-sama berdoa ke hadrat Allah Subhanahu wa Taala 



agar guru-guru yang telah mendidik kita mendapat rahmat dan keberkatan 

sepanjang masa. Manakala bagi guru-guru yang telah kembali ke 

rahmatullah sama-samalah kita mendoakan semoga Allah Subhanahu wa 

Taala memberi ganjaran atas segala pengorbanan dan jasa mereka serta 

diampunkan dosa-dosa mereka.  

 

Murid-murid hendaklah sentiasa menghormati para guru dan tahu 

membalas budi guru dengan menjaga adab-adab yang diajar oleh Islam 

antaranya, memberi salam apabila bertemu dengan guru, menjaga maruah 

guru dan jangan sekali-kali cuba mencari kesilapan dan keaiban guru, 

bersikap sopan apabila bercakap dengan guru dan tidak membantah atau 

melawan arahan guru serta jangan menyakiti hati guru bagi mendapatkan 

keberkatan ilmu yang dipelajari.  

 

 Para ibu bapa wajib menyuruh anak-anak mereka supaya sentiasa 

menghormati dan mentaati arahan guru. Suatu perkara yang sangat 

menyedihkan zaman sekarang apabila ada ibu bapa yang sanggup 

menyerang dan menyaman guru apabila anak mereka dikenakan tindakan 

tegas oleh guru kerana kesalahan disiplin di sekolah. Suasana ini boleh 

menyebabkan kesan negatif terhadap hubungan guru dengan ibu bapa dan 

anak murid tersebut. Di samping itu tindakan ibu bapa ini boleh 

menghilangkan rasa hormat murid terhadap guru. Sabda Rasululllah 



Sallallahu ‘Alaihi Wasallam dalam hadis yang diriwayatkan oleh Imam 

Muslim: 

 

يَُُجِ سَانهِِ و أَ ويُ نَصِ رَانهِِ اهُ يُ هَوِ دَانهِِ أَ بَ وَ ى الفِطْرَةِ، فأََ لَ يوُلَدُ عَ  لا مَا مِن مَوْلُودٍ إِ   
 

Yang bermaksud; “Setiap anak Adam dilahirkan dalam keadaan fitrah, 

maka kedua ibu bapalah yang mencorakkan keadaan anak itu, sama ada 

menjadi seorang Yahudi, Nasrani atau Majusi.” 

Oleh itu pihak ibu bapa seharusnya memberi kepercayaan 

sepenuhnya kepada guru dalam membentuk dan mendidik anak-anak 

mereka menjadi insan yang berguna kepada keluarga, masyarakat dan 

negara. Tiada guru yang sanggup merosakkan masa depan anak muridnya. 

 

Sidang Jumaat yang dirahmati Allah Subhanahu wa Taala 

 

Sebagai anggota masyarakat kita seharusnya rasa terpanggil untuk 

bersama dengan warga guru bagi menjayakan harapan negara ke arah 

melahirkan generasi modal insan kelas pertama yang berjiwa "Ulul 

Albab". Tugas mendidik dan menangani gejala sosial sewajarnya 

dilakukan secara bersama antara ibu bapa, masyarakat dan guru seperti 

kata pepatah "Berat Sama Dipikul Ringan Sama Dijinjing ". 

 



Firman Allah Subhanahu wa Taala dalam Surah al-Tahrim ayat 6; 

 ڃ ڃ ڃ چ چ 

هۡليِكُمۡ ناَرٗا وَقوُدُهَا ٱلنذاسُ وَٱلۡۡجَِارَةُ عَلَيۡهَا   
َ
نفُسَكُمۡ وَأ

َ
ِينَ ءَامَنُواْ قوُٓاْ أ هَا ٱلَّذ يُّ

َ
َٰٓأ يَ

مَرَهُمۡ وَيَفۡعَلوُنَ مَا يؤُۡمَرُونَ   
َ
َ مَآ أ َٰٓئكَِةٌ غِلََظٞ شِدَادٞ لَّذ يَعۡصُونَ ٱللَّذ  مَلَ

Yang bermaksud; “Wahai orang yang beriman, peliharalah dirimu dan 

keluargamu dari api neraka yang bahan bakarnya adalah manusia dan 

batu; penjaganya malaikat-malaikat yang kasar, keras, dan tidak 

menderhakai Allah terhadap apa yang diperintahkan-Nya kepada 

mereka dan selalu mengerjakan apa yang diperintahkan.” 

 

 

   

كُمْ بِاَ فِيْهِ مِنَ الآيََّتِ    عَظِيْمِ، وَنَ فَعَنِ قُرْءَانِ الْ  الْ  وَلَكُمْ فِْ بََرَكَ اللهُ لِْ  وَإِيَّا

أَقُولُ   ،عَلِيْمُ إِناهُ هُوَ السامِيْعُ الْ   تِلَاوَتَهُ   وَمِنْكُمْ   كِيْمِ، وَتَ قَبالَ مِنِ ْ وَالذ كِْرِ الَْ 

الْ هَ   قَ وْلِ  اَلله  وَأَسْتَ غْفِرُ  لِْ ذَا  الْ عَظِيْمَ  وَلِسَائِرِ  وَلَكُمْ،  مُسْلِمِيَْْ   



مُسْتَ غْفِريِْنَ  مُؤْمِنَاتِ، فاَسْتَ غْفِرُوهُ فَ يَا فَ وْزَ الْ وَالْ   مُؤْمِنِيَْْ مُسْلِمَاتِ، وَالْ وَالْ 

 وَيَ ا نَََاةَ التاائبِِيَْْ. 

  
 


